
ᓯᕗᓂᕐᒧᑦ ᑕᑯᓐᓇᕆᐊᖃᕐᐳᒍᑦ ᑕᒻᒪᕈᑎᒋᓯᒪᔭᑦᑎᓂᐅᖕᖏᑐᖅ. ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓ ᓲᖑᔫᒋᐊᖃᕋᓗᐊᕐᓱᓂ 

ᑌᒫᑎᒌᖕᖏᑐᖅ, ᑭᓯᐊᓂ ᐊᑐᓕᕐᑎᑕᐅᑦᓯᑎᒋᒐᓱᐊᕆᐊᓕᕗᑦ. ᐃᓅᖃᑎᒌᑦᓱᑕ, ᓯᕗᒧᐊᑉᐸᓕᐊᒍᓐᓇᑐᒍᑦ ᓄᓇᓕᑦᑎᓂ ᐱᓇᓱᒐᖃᕈᓐᓇᕈᑦᑕ 

ᐃᓪᓗᖁᑎᖃᑦᓯᐊᓗᑕᓗ. 
 

 

ᑭᓇᐅᓂᕗᑦ 

ᐃᓄᐃᑦ ᐃᓗᕐᖁᓯᖓᓂᒃ ᐊᑐᕈᓐᓀᕙᓪᓕᐊᑐᐃᓐᓇᑐᒍᑦ. 

ᓱᓇᐅᒋᔭᐅᖕᖏᓂᕐᒥᒃ ᐃᑉᐱᒋᔭᖃᓗᐊᕐᑐᒍᑦ ᐱᕐᖁᓯᑐᖃᑦᑎᓂᒃ 

ᓴᒃᑯᓯᑦᓱᑕ ᐃᓂᕐᑎᕆᒍᓯᑦᑎᓂᓪᓗ. 

ᐃᕐᖃᓇᕐᑐᓂᒃ ᐃᓕᑦᓯᒍᒪᔪᒻᒪᕆᐅᒐᓗᐊᕐᓱᑕ, ᓇᑭᒥᐅᔭᐅᒻᒪᖔᑕ 

ᑐᑭᓯᒪᖕᖏᑐᒍᑦ. ᖃᓄᕐᓖ ᑕᒐ ᓇᒧᖕᖓᓕᐊᕋᓱᐊᕐᒪᖔᑦᑕ 

ᖃᐅᔨᒪᓂᐊᓕᕐᕿᑕ ? ᐱᒻᒪᕆᐅᓗᐊᖕᖑᐊᒥᔪᖅ, ᕿᑐᕐᖓᑲ 

ᐃᓕᑦᓯᖁᔭᒃᑲ ᐱᒍᓐᓇᑐᕆᑦᓯᐊᓂᕐᒥᒃ ᑕᑎᑐᔪᑦᓯᐊᖑᓂᕐᒥᓗ. 

ᓇᕝᕚᕆᐊᖃᕐᑐᒍᑦ ᐱᑐᑦᓯᒪᒍᑎᒋᖕᖏᑕᑦᑎᓂᒃ ᐱᐅᓯᑐᙯᓪᓗ 

ᐃᓄᑐᖃᕐᓂᑦ ᐅᕕᒃᑲᓄᑦ ᕿᒻᒪᖁᑎᐅᑦᓯᐊᓗᑎᒃ. 

ᐅᓪᓗᒥᐅᓕᕐᑐᖅ, ᐊᒥᓱᑦ ᓄᓇᓕᑦᑎᓂ ᐅᐊᕈᑎᒌᑦᓯᓕᕐᑐᑦ 

ᖃᓪᓗᓈᑎᑐᑦ ᐃᓄᑦᑎᑐᓪᓗ ᐅᖄᑦᓱᑎᒃ. 

ᐅᖃᐅᓯᕗᑦ ᓱᒃᑯᐸᓪᓕᐊᔪᖅ. ᑕᒪᓐᓇ ᐋᕐᕿᒋᐊᓕᕗᑦ. 

ᖃᓄᐃᓘᕈᑎᒋᕙᕘᑦ ? ᐊᓪᓚᕕᑦᑖᕆᐊᖃᕐᐳᖅ ᓴᐳᒻᒥᔨᐅᓂᐊᕐᑐᓂᒃ 

ᐱᐅᓕᐊᕐᑎᐅᓗᑎᓪᓗ ᐱᕙᓪᓕᑎᑦᓯᓗᑎᓪᓗ ᐃᓄᐃᑦ 

ᐅᖃᐅᓯᖓᓐᓂᒃ. 

ᓈᒻᒪᖏᑦᑐᖅ ᓄᓇᖁᑎᕗᑦ ᐊᕕᑦᑐᓯᒪᓂᕐᒦᑐᑦ ᐊᑕᐅᓯᕐᒥ 

ᒥᑭᓗᐊᓕᕐᒪᑕ ᐃᑭᐊᖓᓃᑦᑐᓄᓪᓗ ᐱᒍᓐᓇᐅᑎᖃᕋᑕ. 

ᐆᒪᔪᕐᓂᐊᑏᑦ ᓴᐳᒻᒥᔭᐅᒍᑎᖏᑦ ᐱᕙᓪᓕᖁᑎᑦᓯᐊᑦ ᐃᓄᓐᓄᑦ, 

ᑭᓯᐊᓂ ᓇᕝᕚᕆᐊᖃᖏᓐᓇᑐᒍᑦ ᒪᙯᑦᑏᑦ ᒪᙯᓐᓂᒥᓂ 

ᑮᓇᐅᑦᔭᓴᕈᑎᑦᓴᖏᓐᓂᒃ. ᐃᑲᔪᕐᑕᐅᒍᑎᑕᕐᑕᕈᓐᓇᐱᑖ ᐱᕈᕐᓯᔩᑦ 

ᐱᒍᓐᓇᓲᖏᑎᑐᑦ ᖃᓪᓗᓈᓂ ? 

ᐆᒪᔪᕐᓂᐊᑏᑦ ᓴᐳᒻᒥᔭᐅᒍᑎᖏᑦ ᓯᑭᑑᕐᓯᒍᓐᓇᖏᓪᓚᑦ 

ᐊᑐᕐᑕᐅᖃᑦᑕᕋᔭᕐᑐᒥᒃ ᓇᒻᒥᓂᖅ ᓂᐅᕕᕈᑎᑦᓴᖃᖕᖏᑐᓄᑦ ? 

ᐃᓪᓗᓕᓂᕐᒥᒃ, ᐊᑎᒋᓕᐅᕐᓂᒥᒃ ᑐᑦᑐᔭᓂᒃ ᖃᕐᓕᐊᓗᓕᐅᕐᓂᒥᒃ, 

ᑲᒻᒥᐅᓂᕐᒥᒃ ᖃᔭᓕᐅᕐᓂᒥᒃ ᕿᓯᔭᒥᒃ ᐃᓕᓐᓂᐊᑎᑕᐅᔪᑦᓴᐅᕗᒍᑦ. 

ᐊᑑᑎᖃᑦᑕᕈᑦᑎᒋᑦ ᐊᐅᓚᔨᓂᕐᓴᕆᒐᔭᕋᑦᑎᒋᑦ. ᓄᓇᒥ 

ᐊᓐᓇᐅᒪᒍᓯᓖᓐᓇᐅᒍᑎᒃ ᐱᒍᓐᓇᓯᐊᕋᔭᕐᑐᑦ. 

ᓄᓇᕗᑦ ᐅᒃᑯᐅᕈᑦᑎᒍ ᐅᔭᕋᓐᓂᐊᑎᓄᑦ, ᑐᑦᑐᐃᑦ ᐊᓯᖏᓪᓗ 

ᓂᕐᔪᑏᑦ ᐊᓯᐊᓄᑦ ᓄᑦᑎᕆᐊᖃᕋᔭᕐᑐᑦ. ᐊᐅᑳᕐᑐᓴᐅᕗᒍᑦ 

ᐅᔭᕋᓐᓂᐊᕈᒪᔪᓂᒃ ᐅᖃᐅᓯᑦᑎᓂᒃ ᐃᓗᕐᖁᓯᑦᑎᓂᓪᓗ 

ᐱᐅᓕᐊᖔᕐᓗᑕ. 

ᐃᓄᐃᑦ ᐊᑦᓱᕈᓐᓇᑐᕐᑎᒍᑦ ᐊᓐᓇᐅᒪᓯᒪᔪᑦ 

(ᐃᓕᓐᓂᐊᕆᐊᕐᑎᑕᐅᕙᑦᑐᕕᓃᑦ, ᖃᓂᒻᒪᐅᓂᕐᓂ, ᕿᒻᒦᔭᕐᑕᐅᓂᕐᓂ 

ᐊᓯᖏᓐᓂᓗ ᐊᓯᑦᔨᓂᐅᔪᓂ) ᑭᓯᐊᓂ ᓄᑭᖃᖏᓐᓇᑐᒍᑦ. 

ᐱᓇᓱᐊᕆᐊᓕᒻᒪᕆᐅᔪᒍᑦ ᓯᕗᓂᕐᒥ. 

ᑮᓇᐅᔭᖃᕐᑎᑕᐅᒋᐊᖃᕐᑐᒍᑦ ᐃᓄᒻᒪᕇᑦ 

ᐃᓕᓐᓂᐊᑎᑦᓯᒍᑎᑦᓴᖏᓐᓂᒃ ᓄᓇᒥ ᐊᓐᓇᐅᒪᒐᓱᐊᕐᓂᒥᒃ 

ᐃᓄᐃᓪᓗ ᐃᓗᕐᖁᓯᖓᓂᒃ ᐅᖃᐅᓯᖓᓂᓪᓗ. 

ᐅᕕᒐᕐᑑᓱᑕ ᐃᓄᐃᑦ ᐱᕐᖁᓯᑐᖃᖏᓐᓂᒃ ᐃᓕᑦᓯᒐᓱᐊᕐᑐᓴᐅᕗᒍᑦ, 

ᓄᓇᓕᒻᒥᓗ ᓱᖃᑦᓯᒍᑎᖃᕆᐊᖃᕐᓱᑕ ᐱᕈᕐᐸᓕᐊᒍᑎᑦᓴᑎᓐᓂᒃ 

ᐃᓪᓗᖁᑎᑖᕐᓗᑎᓪᓗ ᐅᕕᒃᑫᑦ, ᐳᐃᑦᔪᕋᕐᕕᑕᕐᓗᓂ ᐊᓯᖏᓐᓂᓗ. 

ᐃᓕᓐᓂᐊᕆᐊᕐᐸᓚᐅᕐᑐᕕᓃᑦ ᖁᑦᓯᑐᒧᓪᓗ 

ᐊᐅᓪᓛᑎᑕᐅᓚᐅᕐᑐᕕᓃᑦ ᓇᓗᓀᕐᑕᐅᓯᒪᓕᕐᑐᑦ 

ᐊᑑᑎᓯᒪᒋᐊᖏᓐᓂᒃ. ᐃᓄᐃᓪᓕ ᐃᓅᖃᑎᒥᓄᑦ ᓱᒃᑯᔨᐊᖑᓯᒪᔪᑦ 

? ᐊᒥᓱᑦ ᐱᑕᖃᕐᐳᑦ ᐃᒻᒥᓂᐊᕐᓂᒧᓪᓗ ᓵᖕᖑᒍᓱᑐᐃᓐᓇᓱᑎᒃ 

ᐊᓂᕕᑦᓴᑐᐊᕆᔮᕐᓱᒍ. 

ᐃᓄᑐᖃᐅᑦᓱᑕ ᐃᒻᒥᓂᐊᕐᓂᒥᒃ ᑲᒪᒐᓱᒋᐊᒥᒃ ᓇᓗᕗᒍᑦ. 

ᐃᒻᒥᓂᐊᖃᑦᑕᓯᒪᖕᖏᒪᑕ ᐱᕈᕐᐸᓕᐊᑎᓪᓗᑕ. ᑕᒪᓐᓇ 

ᐊᑦᓱᕈᕐᓇᑐᒻᒪᕆᐊᓗᒃ, ᓇᕝᕚᕆᐊᖃᕐᑐᒍᑦ ᓄᕐᖃᕈᑎᑦᓴᖓᓂᒃ. 

ᑐᑭᓯᒪᒍᑎᑦᓴᓂᒃ ᐊᒥᕐᖃᕈᑎᖃᖕᖏᓗᐊᕐᑐᒍᑦ ᐱᓇᓱᒐᐅᒍᓐᓇᑐᓂᒃ 

ᓄᓇᓕᒻᒥ. ᐅᕕᒐᕐᑐᑎᓐᓂᒃ ᐱᒍᓐᓇᓯᐊᕐᑑᖁᔨᕗᒍᑦ 

ᓯᕗᓂᑦᓴᓯᐊᖃᖁᑦᓱᒋᑦ. 

ᓄᓇᓕᓕᒫᑎᒍᑦ ᐱᓇᓱᐊᕐᕕᖁᑎᑦᑎᓂ, ᐃᓄᐃᑦ 

ᐱᓇᓱᒐᖃᕐᑎᑕᐅᓂᖓ ᓯᕗᓪᓕᐅᔭᐅᕋᑕᖕᖏᑐᖅ. 

ᐃᓗᓯᕗᑦ ᐊᓯᑦᔨᐸᓪᓕᐊᔪᖅ ᓂᕿᓄᑦ ᖃᓚᒪᒌᕐᑐᓄᑦ, 

ᐋᖓᔮᓐᓇᑐᓄᑦ ᐊᓯᖏᓐᓄᓗ ᖃᓪᓗᓈᓂᒥᐅᔭᕐᓄᑦ 

ᓂᕆᕙᑦᑕᑎᓐᓄᑦ. 

ᐊᒥᓲᓗᐊᕐᑐᑦ ᐱᐊᕃᑦ ᐊᐅᓪᓚᐅᔭᐅᖃᑦᑕᑐᑦ ᐊᖓᔪᕐᖄᒥᓂᒃ 

ᕿᒣᑎᑕᐅᑦᓱᑎᒃ. 

ᐋᓐᓂᐊᕕᒃ ᐋᓐᓂᐊᓯᐅᕈᑎᑖᑦᓯᐊᕆᐊᓕᒃ ᐃᓄᐃᑦ ᖃᖓᑦᑕᔫᑎᒍᑦ 

ᐊᐅᓪᓚᑲᑕᖃᑦᑕᓛᕈᓐᓀᒪᑕ ᐋᓐᓂᐊᓯᐅᕐᑕᐅᒋᐊᕐᑐᓗᑎᒃ, 

ᐆᑦᑐᕋᐅᑎᒋᓗᒍ ᑕᕐᕋᑐᕐᑕᐅᓂᖅ. 

ᐅᒥᐅᔭᕐᒥᐅᑦ ᐃᕐᖃᑐᕐᑕᐅᒋᐊᕐᑐᕆᐊᖃᓲᖑᒻᒥᔪᑦ ᓄᓇᓕᐅᑉ 

ᐊᓯᐊᓄᑦ. ᐃᕐᖃᑐᐃᕕᑦᑖᕆᐊᖃᕐᑐᑦ ᑕᒫᓂ. 

ᐳᓖᓰᑦ ᐃᓄᑦᑎᑐᑦ ᐅᖄᒍᓐᓇᕆᐊᓖᑦ. 

ᓄᓇᓕᒻᒥ ᐱᕈᕐᐸᓕᐊᑎᑦᓯᒍᑏᑦ ᐃᓚᖃᕆᐊᖃᕐᑐᑦ 

ᐃᑳᕐᕕᓕᐅᕐᓂᒥᒃ ᑰᓐᓂᒃ, ᐃᓄᑐᙯᑦ ᐊᓂᕐᕋᓴᖓᓂᒃ, 

ᐱᖕᖑᐊᕕᒻᒥᒃ ᐃᓗᕐᖁᓯᓕᕆᕕᒻᒥᓗ ᐊᕐᖁᑎᐅᓪᓗ ᓴᓂᕌᓂ 

ᐱᓱᕝᕕᓂᒃ ᐊᑦᑕᓇᕐᑐᑰᖕᖏᓗᑎᒃ ᐱᓱᕝᕕᐅᒍᓐᓇᑐᓂᒃ. 

 

 

ᐃᓪᓗᖃᕐᑎᑕᐅᒋᐊᖃᕐᑐᒍᑦ ᑕᕐᕋᒥᐅᕐᓯᐅᑎᓂᒃ. ᒫᓐᓇᐅᑎᓪᓗᒍ 

ᐃᓄᖃᑎᑦᑎᓂᒃ ᐃᑲᔪᕆᐊᓪᓚᕕᖃᖕᖏᓇᑦᑕ. 

ᐊᒥᓱᑦ ᓇᒻᒥᓂᖅ ᐃᓪᓗᑖᕈᓐᓇᑐᕆᔭᐅᓚᐅᔪᑦ, ᐱᖓᓱᐃᓐᓀᑦ 

ᐅᒥᐅᔭᕐᒥ. ᓄᓇᓕᒻᒧᑦ ᑖᒃᓰᔭᕈᑏᑦ ᓴᓇᒍᑏᓪᓗ ᐊᑭᑐᓗᐊᕐᒪᑕ. 

ᐃᓪᓗᓂᒃ ᐊᑦᑕᑐᕈᑏᑦ ᐊᑭᑦᑐᐸᓪᓕᐊᓂᖓ ᐊᑭᓕᑦᓴᓂᒃ 

ᐃᑲᔪᕐᓯᒍᑎᐅᖕᖏᑐᖅ. 

ᐅᒥᐅᔭᕐᒥᐅᑦ ᓂᕿᑎᒍᑦ ᐃᑲᔪᕐᑕᐅᒋᐊᖃᕐᑐᑦ. ᐊᒥᓱᑦ ᑳᓲᖑᒻᒪᑕ. 

ᐃᓄᑦᑎᑐᑦ ᐃᓕᓐᓂᐊᑎᑦᓯᓕᐅᒥᒋᐊᖃᕐᑐᑦ ᖃᓪᓗᓈᑎᑑᖕᖏᑐᖅ. 

ᐳᕐᑐᓂᕐᓴᒥ 5-ᒥ, ᐃᓄᑦᑎᑐᑦ ᐃᓕᓐᓂᐊᑎᑕᐅᓲᑦ 

ᐱᖓᓱᕕᑦᑕᑐᐃᓐᓇᓱᑎᒃ ᒪᕐᕉᓂᓪᓗ ᐃᓗᕐᖁᓯᕐᒥᒃ 

ᐃᓕᓐᓂᐊᑎᑕᐅᓐᓇᖃᕐᓱᑎᒃ ᐱᓇᓱᐊᕈᓯᑕᒫᑦ. ᑕᒪᓐᓇ 

ᓈᒻᒪᖏᑦᑐᖅ. ᖃᓪᓗᓈᑎᑑᕐᓂᓴᐅᓲᖑᓕᕐᖁᖓ, ᐃᓄᑦᑎᑐᑦ 

ᓇᓗᓕᕐᓱᖓ. 

ᕿᑐᑉᖓᕗᑦ ᐱᔭᕇᕈᓯᕐᑕᐅᕙᑦᑐᑦ ᑭᖑᓂᖓᒍᑦ ᑲᖏᕐᓱᔪᐊᒧᑦ 

ᐊᐅᓪᓚᑎᑕᐅᓚᖓᑦᓱᑎᒃ ᐳᕐᑐᓂᕐᓴᒧᑦ 6-ᒥ ᐃᓕᓐᓂᐊᓯᑦᓱᑎᒃ. 

ᑭᖑᓂᖓᒍᑦ ᐳᕐᑐᓂᕐᓴᒋᐊᓪᓚᒥ ᐱᔭᕇᕋᒥᒃ ᐅᒥᐅᔭᕐᒧᑦ 

ᐅᑎᕐᐸᑐᑦ ᐱᓇᓱᒐᕐᑖᕈᓐᓇᖏᑦᑐᑦ. ᐊᑭᑐᔫᓂᐊᕋᓗᐊᕐᐸᑦ ᑕᒪᓐᓇ 

ᐋᕐᕿᑕᐅᒋᐊᓕᒃ. 

ᓱᒧᑦ ᐃᓄᑦᑎᑐᑐᐃᓐᓇᖅ ᐅᖄᒍᓐᓇᑐᒥᒃ 

ᐃᓕᓐᓂᐊᑎᑦᓯᔪᖃᕈᓐᓇᖏᓪᓚᖅ ᐃᓕᓐᓂᐊᕕᒻᒥ ? 

ᓈᒃᑯᒋᐊᑦᓯᐊᑕᒃᑲ ᐃᓕᓐᓂᐊᕕᒻᒥ ᓄᕐᙯᓇᕐᓯᒪᔪᑦ. ᖃᓄᖏᒃᑯᐊ 

ᑲᒪᒋᒍᓐᓇᑕᕗᑦ ? ᐃᓕᓐᓂᐊᕕᐅᑉ ᐊᓯᐊᒎᕐᑐᓂᒃ 

ᐱᕕᑦᓴᖃᕐᑎᑕᐅᒍᓐᓇᖏᓪᓚᑦ ? 

ᐊᒥᓱᑦ ᐊᕐᓀᑦ ᐃᓕᓐᓂᐊᑎᑦᓯᔩᑦ. ᐊᖑᑎᐅᑦᓱᑕᓖ ᓄᓇᓕᒻᒥ 

ᓇᓃᑉᐱᑕ ? ᐊᕐᓇᕗᑦ ᐱᒐᓱᐊᕐᓯᑎᒻᒪᕇᑦ ᐱᔭᕐᓃᓕᐅᕋᓗᐊᕋᒥᒃ 

ᐅᖓᑎᖏᓐᓂ ᓱᑦᓴᓂᐊᕐᒪᖔᑦᑕ ᓇᓗᑎᓪᓗᑕ. 

ᓱᒧᓂᒃᑯᐊ ᐃᓕᓐᓂᐊᑏᑦ ᓄᕐᙯᓇᖃᑦᑕᑐᑦ ᑐᕌᒐᕐᒥᓂᑦ ᓴᖑᑦᓱᑎᒃ 

? ᐃᓕᓐᓂᐊᑏᑦ ᐱᓇᓱᒐᕐᓄᑦ ᐊᑐᐃᓐᓇᐅᓂᕐᓴᐅᒋᐊᖃᕐᑐᑦ. 

ᓄᓇᓕᓕᒫᓂ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᓂᖅ 

ᐊᑐᐃᓐᓇᐅᑎᑕᐅᔪᑦᓴᐅᔪᖅ. 

ᓄᓇᕗᑦ 
Gis3DgoEi6 s/C8ixi6 wfmos3i6 

wq3CstoEi6 gnDtoEi6H 

ᖃᐅᑉᐸᑦ ᓂᐅᕐᕈᑐᖃᕈᒪᑉᐸᑦ ᐊᑐᐃᓐᓇᐅᖏᑦᑐᒍᑦ. ᑕᒪᑐᒥᖓ 

ᐱᒋᐅᕐᓴᔭᐅᒍᑎᖃᕆᐊᖃᕐᑐᒍᑦ. 

ᖃᖓᑦᑕᐅᑎᐅᑉ ᐊᑭᑐᔫᓂᖓ ᐊᕝᕕᐊᑐᖅ ᓂᐅᕐᕈᑐᓕᕆᓂᕐᒥᒃ 

ᐱᕈᕐᐸᓕᐊᑎᑦᓯᒐᓱᐊᕐᓂᒥᒃ. 

 

ᓂᕿᑦᓴᓯᐅᕋᑎᒃ ᒪᙯᑉᐸᑐᑦ ᓱᕐᕃᓯᒪᔪᑦ ᑐᑦᑐᓂᒃ. 

ᐱᕙᓪᓕᖁᓯᕐᑕᐅᓂᕐᒧᑦ ᓱᕐᕋᑕᐅᓯᒪᓂᕐᒧᓗ ᐊᖏᖃᑎᒌᒍᑎᑎᒍᑦ 

ᐱᕙᓪᓕᖁᓯᕐᓯᒪᖕᖏᑐᒍᑦ ᓈᒻᒪᕕᐅᖕᖏᑐᒍᑦ. 

ᓂᖏᕐᑕᑕᐅᖃᑦᑕᑐᑦ ᐊᑕᐅᓯᐅᓈᕐᑎᑐᓄᑦ ᐃᓄᐃᑦ 

ᐱᑐᑦᓯᒪᖃᑎᒌᓐᓂᖓᓂᒃ ᓱᒃᑯᐃᐸᓪᓕᐊᔪᑦ. ᓂᖏᕐᑕᐅᔪᑦ 

ᐃᓐᓄᓕᒫᓄᑦ ᐱᕙᓪᓕᖁᑎᐅᓂᐊᕐᑐᓂᒃ ᐱᓇᓱᐊᕈᑎᐅᖔᕐᑐᓴᐅᔪᑦ 

ᓄᓇᓕᓕᒫᒥ. 

ᐃᓄᐃᑦ ᐃᓚᖏᑦ ᐊᖏᕐᓯᓇᐅᔪᑦ ᐅᔭᕋᓐᓂᐊᕈᒪᔪᓂᒃ ᑮᓴᐅᔭᓂᒃ 

ᐃᓱᒪᑐᐊᖃᕐᓱᑎᒃ. ᑖᒃᑯᐊ ᐃᓱᒪᑦᓴᓯᐅᓕᐅᒥᒋᐊᖃᕐᑐᖅ 

ᐅᔭᕋᓐᓂᐊᓂᖅ ᓄᓇᑦᑎᓂᒃ ᓱᕐᕃᒐᔭᕐᓂᖓᓂᒃ. 

ᓱᒧᑦ ᐃᔭᕋᓐᓂᐊᑐᖃᕆᐊᖃᕐᐸ ?  

ᓯᕗᓂᕐᒧᑦ ᑕᑯᓐᓇᕈᑦᑕ, ᐱᕈᕐᐸᓕᐊᓂᕐᒥᒃ ᐊᖏᕆᐊᖃᕋᔭᕐᑐᒍᑦ. 

ᑭᓯᐊᓂ ᑐᓴᕈᑏᑦ ᐋᕐᕿᒋᐊᕐᑕᐅᓯᐊᕆᐊᖃᕐᑐᑦ ᐊᕐᖁᑎᑖᕐᓗᑕᓗ. 

ᓯᕗᓂᑦᓴᓕᐊᕆᒍᒪᔭᕗᑦ 

ᐱᕈᕐᐸᓕᐊᑎᑦᓯᓂᕐᒧᑦ 

ᐃᓄᒃᑎᑐᑦ ᐃᓄᐃᓪᓗ ᖃᐅᔨᒪᒍᒥᓇᕐᑐᕋᑌᑦ, ᑭᓯᐊᓂ 

ᐅᕕᒐᕐᑑᓱᑕ ᐊᑦᔨᐅᖏᑦᑑᔮᕐᑐᒍᑦ, ᐃᓄᑐᐃᓐᓇᐅᓂᑦᑎᓂᒃ 

ᐊᓯᐅᔨᓕᕐᑐᒍᑦ. ᑕᒪᓐᓇ ᐊᓯᑦᔨᖁᔭᕋ: 100%-ᒥᒃ 

ᐃᓄᑐᐃᓐᓇᐅᒍᒪᕗᖓ. 

ᑎᑭᑕᐅᒐᑦᑕ ᑲᑎᒪᒋᐊᕐᑐᓄᑦ ᑭᓯᐊᓂ ᑕᒪᒃᑯᓂᖓ ᐅᖄᓲᖑᕗᒍᑦ. 

ᖃᐅᑕᒫᑦ ᐊᐅᓚᑦᔭᕆᐊᖃᑦᑕᕆᐊᖃᕋᓗᐊᕐᓱᑕ. 

ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓ 

ᐱᕙᓪᓕᖁᑎᑖᖑᓯᒪᔪᖅ ᐃᓅᓯᑦᑎᓂ, ᑭᓯᐊᓂ 

ᓴᒃᑯᓯᑎᑕᐅᒋᐊᖃᕐᓂᖏᑦᑐᒍᑦ ᓄᓇᑦᑎᓂᒃ ᑖᒃᓰᔭᕐᑎᐅᓱᑕ 

ᐊᑭᓕᑦᓴᖃᕐᕕᐅᒐᑦᑕ. 

ᐅᖃᕐᕕᒪᕆᒻᒥᒃ ᑭᒡᒐᑐᕐᑎᑖᕆᐊᖃᕐᐳᒍᑦ. 

ᑕᒡᒐᓂ ᑲᑎᒪᓂᖓᕈᓯᕐᒥ ᐅᖃᐅᓯᐅᔪᑦ ᓇᒧᖕᖓᓛᕐᖃᑦ ? 

ᓄᓇᕕᒻᒥᐅᑦ ᐊᐅᓚᑦᔭᕆᐊᓪᓚᕆᓛᕐᐸᑦ ? 

ᐅᕕᒐᕐᑐᑦ ᐅᖄᑎᓪᓗᒋᑦ ᐸᕐᓇᓯᒪᐅᑎᒥ ᐱᒍᒪᓂᕐᑖᐳᖓ. 

ᓂᕆᐅᓐᓂᑖᑦᓯᐊᓱᖓᓗ. ᓇᑯᕐᒦᒃ ᐃᑯᒪᐅᑎᑦᑎᓂᒃ 

ᓲᖑᓯᑎᑦᓯᒋᐊᕋᑦᓯ! 

 
 

ᐸᕐᓇᓯᒪᐅᑎᒃ ᓄᓇᓕᓐᓂ ᑲᑎᒪᓂᐊᕈᓰᑦ ᓴᕐᕿᑎᑦᓯᒍᑎᐅᖃᑦᑕᑐᑦ ᐃᓇᓱᐊᖃᑎᒌᓐᓂᒥᒃ ᑐᑭᓯᒪᖃᑎᒌᓐᓂᒥᒃ ᐊᑦᔨᒌᒥᒃ ᓄᓇᓕᓕᒫᑎᒍᑦ 

ᐱᕈᕐᐸᓕᐊᑎᑦᓯᒐᓱᐊᕐᓂᒥᒃ ᐃᓄᐃᑦ ᐃᓗᕐᖁᓯᖓᒍᑦ, ᑭᓇᐅᓂᖏᒍᑦ, ᐅᖃᐅᓯᖓᒍᑦ ᐱᕐᖁᓯᑐᖃᖏᑎᒍᓪᓗ ᓯᕗᓂᕐᒥ 

ᐱᕙᓪᓕᓯᒪᓂᕐᓴᐅᒐᔭᕐᒪᑕ. ᑐᑭᓯᒋᐊᓪᓚᕈᒪᒍᑦᓯ ᑕᑯᒋᐊᕈᓐᓇᑐᓯ ᐅᕗᖓ: www.parnasimautik.com 

http://www.parnasimautik.com/

